
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-kompatibilità bejn l-estrazzjoni taż-żejt u l-kwalità tal-ilma maħsub għall-
konsum mill-bniedem1

1. L-estrazzjoni taż-żejt hija attività b'riskju għoli li għandha impatt enormi fuq l-ambjent, 
b'mod partikolari fuq il-flora u l-fawna tiegħu. 

2. Il-ħamrija u l-akwifers jiġu kkontaminati b'riżultat tal-użu ta' fluwidi tat-tħaffir għal 
operazzjonijiet ta' estrazzjoni. Barra minn hekk, il-bjar taż-żejt abbandunati, il-filtrazzjoni 
tal-ilma mormi mill-bjar taż-żejt, l-ilmijiet tal-wiċċ imniġġsa u ż-żejt likwidu kollha 
jistgħu jwasslu għal kontaminazzjoni serja tal-ilma. 

3. L-operazzjonijiet kollha ta' estrazzjoni taż-żejt fl-Ewropa jridu jikkonformaw mal-ogħla 
standards ta' sikurezza tas-saħħa u protezzjoni ambjentali skont l-Artikolu 191 tat-TFUE, 
li jiddikjara li "l-politika tal-Unjoni dwar l-ambjent għandu jkollha l-mira ta protezzjoni ta' 
livell għoli" u "għandha tkun ibbażata fuq il-prinċipju ta' prekawzjoni u fuq il-prinċipji li 
azzjoni preventiva għandha tittieħed".

4. Il-Kummissjoni hija għalhekk mistiedna tieħu l-passi kollha meħtieġa biex timmoniterja u 
tivvaluta l-impatt tal-estrazzjoni taż-żejt u tal-esplorazzjoni għaż-żejt fuq is-saħħa tal-
bniedem u l-ambjent, b'mod partikolari l-impatt tal-estrazzjoni taż-żejt fuq l-art fuq il-
kwalità tal-ilma maħsub għall-konsum mill-bniedem.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Skont l-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma tkun vinkolanti għall-Parlament.


